
Հետազոտական ռեսուրսների կովկասյան կենտրոններ (ՀՌԿԿ)-Հայաստանը հրավիրում է 2008թ. Հետազոտական դրամաշնորհների ծրագրի շնորհառու

Լիաննա Մխիթարյանի
«Հանրային ծառայությունների որակի ապահովում. ջրամատակարարման ոլորտի օրինակով» թեմայով աշխատանքի արդյունքների ներկայացմանը:
Ե՞րբ

Մայիսի 31-ին, 2010թ., ժ. 16:00 -17:30

Որտե՞ղ  
ՀՌԿԿ-Հայաստան, Աբովյան 52, ԵՊՀ, VI մասնաշենք, 305 սենյակ  
Լեզուն
  
Հայերեն
Ընդհանուր ակնարկ. Հետազոտողն ուսումնասիրել է, թե ինչպես է կառավարման արդյունավետության ցուցանիշների կիրառումը նպաստել ՀՀ-ում ջուր մատակարարող ընկերությունների ծառայությունների որակի բարձրացմանը: Հետազոտության մեջ վերլուծվել են ոլորտում կատարված ներդրումների, գործունեության արդյունքների, արտադրողականության կատարողական ցուցանիշների ներդրման և դրանց կիրառման սահմաններն ու բացթողումները: Անդրադարձ է կատարվել նաև մատուցված ծառայությունների որակական, քանակական և այլ չափանիշներին քաղաքացիների տեղեկացվածության և նրանց ընկալման ու սպասումների արդարացման մակարդակին: Ներկայացված են ջուր մատակարարող ընկերությունների կողմից մատուցվող ծառայությունների որակի շարունակական բարձրացմանը նպատակաուղղված այնպիսի առաջարկություններ, ինչպիսիք են ջրի որակի վերահսկման ցուցանիշների քանակի ավելացումը, ջրամատակարարման ազգային  ստանդարտների մշակումը, հաստատումը և հրապարակումը, ծառայությունն ստացող հաճախորդների` իրենց իրավունքների և պարտականությունների մասին իրազեկության բարձրացումը և այլ: 
Հետազոտական նյութի նախնական տարբերակը (անգլերեն լեզվով) զետեղված է ՀՌԿԿ-Հայաստանի կայքէջում: 

Միջոցառումը հասցեագրված է հանրային կառավարման ոլորտի hետազոտողներին, տնտեսագետներին, ուսանողներին, լրագրողներին և այլ շահառուների:

Հետազոտողի համառոտ կենսագրությունը. Տկն. Լ. Մխիթարյանն ավարտել է Երևանի Պոլիտեխնիկական ինստիտուտի էներգետիկայի ֆակուլտետը, 1999թ. ստացել է Մոսկվայի էներգետիկայի ինստիտուտի ինժեներ-հետազոտողի որակավորում, 2000թ.` Հայաստանի ամերիկյան համալսարանի գործարար կառավարման մագիստրոսի աստիճան: 2005 թ-ից ի վեր ներգրավված է տարբեր հետազոտական և տեխնիկական աջակցության ծրագրերում: Ներկայումս Ասիական զարգացման բանկի կողմից ֆինանսավորվող Երևանի կայուն քաղաքային տրանսպորտի  ենթածրագրերի խորհրդատու է:
Գրանցման համար գրեք crrcnews@crrc.am էլ. հասցեով կամ զանգահարեք 58-14-50, 58-13-30 հեռախոսահամարներով` մինչև ս.թ. մայիսի  30-ը, ժ.17.00-ը` նշելով Ձեր աշխատավայրը և պաշտոնը:

